
Dikjarazzjoni bil-miktub dwar ir-responsabilità li ħadet l-UE għall-protezzjoni ta' 
Ayaan Hirsi Ali 

Il-Parlament Ewropew,

– wara li kkunsidra l-Artikolu 6, l-Artikolu 10(1) u l-Artikolu 11(1) tal-Karta tad-Drittijiet 
Fundamentali,

– Wara li kkonsidra l-Artikolu 116 tar-Regoli ta' Proċedura tiegħu,

A. billi s-Sinjura Ayaan Hirsi Ali, ċittadina Olandiża, hija mhedda bil-mewt talli użat il-
libertà ta' espressjoni tagħha, garantita mill-Karta tad-Drittijiet Fundamentali, li fl-
Artikolu 6 tagħha ssostni li "kulħadd għandu d-dritt għal-libertà u s-sigurtà tal-persuna",

B. billi l-Unjoni Ewropea hija mibnija fuq il-valuri tad-demokrazija u ta' l-istat tad-dritt u 
billi l-fundamentaliżmu reliġjuż ta' dawk li jheddu bil-mewt lil kulmin jasal jikkritika s-
simboli jew l-ideoloġiji ta' xi reliġjon, huwa theddida diretta għal-libertajiet fundamentali 
individwali; u billi b'konsegwenza ta' dan, hemm bżonn li ċ-ċittadini Ewropej jiġu protetti 
kontra tali fundamentaliżmu speċjalment meta dawn l-istess ċittadini jkunu ħarbu minn 
dan il-periklu biex ifittxu refuġju fl-Unjoni Ewropea, 

C. billi, tkun xi tkun l-opinjoni dwar dak li jkun intqal mis-Sinjura Ayaan Hirsi Ali, hija 
għandha d-dritt li tesprimi lilha nnifisha b'mod liberu, inklużi fuq kwistjonijiet reliġjużi, 
politiċi u filosofiċi,

1. Jitlob li l-Unjoni Ewropea tieħu l-miżuri meħtieġa biex tkun responsabbli għall-
protezzjoni tas-Sinjura Ayaan Hirsi Ali, li llum il-ġurnata m'għadhiex protetta mill-
Olanda, ikun xi jkun il-pajjiż li hija tagħżel li tkun residenti fih, sabiex il-libertà tagħha, 
diġà ristretta mit-theddid, ma tkunx iżjed u iżjed ristretta;  

2. Jagħti istruzzjonijiet lill-President tiegħu biex jgħaddi din id-dikjarazzjoni, akkumpanjata 
mill-ismijiet tal-firmatarji, lill-parlamenti ta' l-Istati Membri, lill-Kunsill u lill-
Kummissjoni. 


